
BUITEKERKLIKHEID
INLEIDING

Buitekerklikheid is ’n baie wye begrip en kan derhalwe 
maklik aanleiding gee to t die verkeerde plasing van mense ten 
opsigte van hulle kerksheid. Kerkvervreemding en bu itekerklik
heid is nie dieselfde nie, dog sekere gedragwyses en redenasies 
w at eie is aan die buitekerklike w ord ook alreeds by die kerk- 
vervreemde aangetref. Miskien kan beide groepe as onkerks 
bestempel word in die sin dat beide groepe die kerk negatief 
gesind is — die een w elisw aar in m eerdere mate as die ander. 
Gevolglik lyk dit die aangewese weg te wees om die onkerkse 
mense in twee hoofkategorieë in te deel, naamlik die kerkver- 
vreemde en die buitekerklik.

Die kerkvervreem de kan ingedeel word in verskillende 
grade van vervreem ding te w ete :
(a) Diegene w at gereeld die sakram entsbedienings, naam lik Nag- 

maal en Doop bywoon. Laasgenoemde sakram ent word by- 
gewoon w anneer hulle self ’n kind het om te doop, of w an
neer ’n familielid of ’n bekende ’n kind ten doop hou, dog 
eintlik nooit terw ille van die sakram ent as sodanig nie. Of- 
skoon een of twee eredienste tussen die nagm aalgeleentheid 
miskien ook nog bygewoon mag word, hou hierdie groep 
hulle gewoonlik streng by hulle gewoonte om slegs 
sakram entsbedienings by te woon.

(b) Diegene w at op enkele uitsonderings na nóg die eredienste 
bywoon. Hulle doen dit gewoonlik w anneer hulle ,,so voel” 
en hulle voel m aar selde so.

(c) Diegene w at nooit ’n voet in die kerk sit nie, m aar tog nie 
onwillig is om hulle geldelike bydraes aan die kerk te gee 
nie. Hulle is nietemin altyd krities-begaan oor besluite w at 
in die kerk geneem word en is veral toornig w anneer so- 
genaamde „nuw ighede” ingevoer word.
Die buitekerklike behoort egter glad nie to t die kerk nie. 

Dit mag wees dat hy nog nooit lidm aat van die kerk w as nie, 
of sy lidm aatskap opgesê het weens een of ander rede. Die 
kerkvervreem de daarenteen, is offisieel nog lidmaat van die kerk, 
hoewel nie funksioneel nie.
OMVANG VAN DIE PROBLEEM

Die omvang van die probleem is nie te onderskat nie. Om dit 
kw antitatief voor te stel, word kortliks verwys na die volgende 
statistieke:

(a) Ds. Alheit (1955, p. 637) beweer dat in die Kaapse Kerk die 
gemiddelde bywoning van die oggenddienste op 30 persent, 
en die van die aanddienste op die helfte m inder bereken 
kan word.

(b) Ds. Sm uts (1956, p. 599-500) verstrek dieselfde syfers ten 
opsigte van die kerkbyw oning van ’n aantal N.G. gem eentes 
in Pretoria.

(c) Dr. J. I. de W et (1960, p. 2) stel die gemiddelde persentasie 
kerkbyw oning vir tw ee eredienste per Sondag op 19 per
sen t in ’n aantal Randse gemeentes van die Ned. Herv. 
Kerk. D aarenteen beloop die Nagmaalsbywoning 36 persent 
en hy ska t dat 61 persent van die ouers w at hulle kinders 
in die kerk kom doop, nie verder die eredienste bywoon nie, 
terw yl ’n verdere 20 persent dit slegs sporadies bywoon.

(d) Dr. Carstens (1961, p. 436) het in Johannesburg gevind dat 
in ’n gebied met 185 besoekpunte, die bewoners van 98 be- 
soekpunte kerkvervreem des was.

(e) Dr. A. J. G. D reyer (1964, p. 21) toon aan dat gedurende 1961 
to t 1962 8,472 jongm ense belydenis van geloof afgelê het, 
terwyl die kerklike statistiek  slegs ’n toenam e van 1500 lid
m ate vir die tydperk toon.

(f) In die Gereform eerde Kerk m aar ’n kommissie (1956, p. 7) 
die bewering „dat die,kerk like besef by G ereform eerde lid
m ate in die algemeen to t ’n ontstellend m ate verflou het, 
en selfs w aar dit nog bestaan, is dit dikwels baie opper
vlakkig; ja, to t so ’n m ate dat die voortbestaan van ons 
kerk daardeur in gedrang kom ”.

(g) ’n Ad hoc kom itee van die Nederduitsch Hervorm de Kerk 
(1964, p. 5) rapporteer aan die hand van die staatsensus van 
1960 d a t :
(1) 172,832 A frikaanssprekendes nie to t die A frikaanse 

Kerke behoort nie. Ofskoon A frikaanssprekendes ook 
to t die Engelse kerke behoort, is hierdie kom itee tog 
van mening dat die grootste gedeelte van bogenoemde 
getal to t die sektes behoort.

(2) Die getal buitekerklikes van 24,000 in 1946 verm eerder 
het to t 44,000 in 1960.

Uit die voorafgaande blyk dat die omvang van die probleem
groot is, dog eweneens is dit duidelik dat die om vang steeds
gro ter word soos afgelei kan w ord uit die steeds stygende getalle.

Dit is egter nie net ’n kw antitatiew e toenam e van die probleem 
nie, m aar ook ’n kw alitatiew e toenam e in die lig van die feit 
dat die getal buitekerklikes in die loop van 14 jaar m et 20,000 
verm eerder het.

Reeds in 1958 het professor G. Brillenburg W urth hierdie 
tendens voorspel. Tydens sy besoek aan Suid-Afrika het hy 
gesê dat hy duidelike tekens van kerklosheid, onkunde en onver- 
skilligheid hier te lande waarneem , m aar dat hier tog nog ’n 
kerklike tradisie heers en nie ’n openlike kerklosheid soos in 
Nederland nie. Hy het egter verder daarop gewys dat Suid- 
Afrika wel deeglik rekening m oet hou m et die gevaar van a l
gehele kerklosheid, w ant 25 jaar gelede was die toestand in 
Nederland soos dit vandag in Suid-Afrika is.
DIE AARD VAN DIE PROBLEEM

Die probleem van kerkvervreem ding en buitekerklikheid be
staan daarin dat die kerklidm aat sy verbondenheid m et die Kerk 
van Christus nie m eer as belangrik ag nie, dit ignoreer of heel- 
temal opsê; of dat die persoon w at nog nooit lidmaat van die 
Kerk was nie, ook geen begeerte het om dit ooit te wees nie. Die 
band met die kerk word dus slap of dit verdwyn heeltemal. Met 
ander woorde die kom m unikasie tussen persoon en kerk word 
verbreek, of dit kan nie to t stand gebring word nie. W aar daar 
nie kommunikasie bestaan nie, bestaan daar natuurlik ook geen 
gespreksmoontlikheid nie. Gevolglik dryf die twee partye uit- 
mekaar. Die paaie kruis. Elkeen gaan sy eie weg.

Of hierdie vervreem ding tussen kerk en lidmaat op die ver- 
tikale of op die horisontale vlak begin, is moeilik om te sê. 
Dit kan in eerste instansie op die vertikale vlak begin, naamlik 
as ’n veragtering in die geloof en dat dit dan deurwerk na die 
horisontale vlak, dit wil sê as ’n vervreem ding tussen die mens 
en sy medemens. Aan die anderkant is dit ook moontlik dat 
dit juis kan begin as ’n vervreem ding op die interpersoonlike 
niveau en dan voortgaan na die vertikale vlak. Dit is egter nie 
noodwendig so dat ’n horisontale vervreem ding juis m oet eindig 
op die vertikale vlak nie, w ant daar is tog ook buitekerklikes 
w at wel gelowig is, net soos w at daar ongelowiges is w at kerk
lik is.

OORSAKE VAN DIE PROBLEEM
Om kerk toe te gaan of om van die kerk af weg te bly, is 

’n vorm van menslike gedrag en w ord derhalwe gem otiveer in 
term e van die persoon se verlede, hede en toekoms. So gesien

moet sy kerkgang beskou word teen die agtergrond w aarteen 
hy groot gew ord het (verlede), sy huidige omgewing in die vorm 
van huisgesin, skool en kerk  (hede) asook m et betrekking to t sy 
behoeftes, belangstellings, w aardes en doelstellings (toekoms). 
Temidde van dit alles egter, is dit nog altyd ’n persoon m et ’n 
eie en unieke persoonlikheid w at op uitwendige en inwendige 
prikkels reageer op ’n wyse w at eie is aan homself. W ord daar 
nou gesoek na die oorsaak of oorsake van die probleem, staan  
mens eintlik verleë oor die antwoord, w ant daar is nie skerp 
omlynde en geïsoleerde oorsake aan te dui nie. Die probleem 
is naam lik multidimensioneel.

K erkvervreemding en buitekerklikheid kan naam lik veroor- 
saak word deur ’n verkeerde reaksie deur die lidm aat op prik
kels w at van die kerklike am psdraers uitgaan —  ’n verkeerde 
reaksie as gevolg van ’n w anbegrip van die w are wese en funk- 
sie van die Kerk van Jesus Christus. Andersyds mag dit veroor- 
saak word deur verkeerde handelwyses aan die kan t van die 
kerklike am psdraers w at nie toereikende kennis besit van die 
mens as psigologiese en titeit w at handelend optree in ’n be
paalde omgewing onder bepaalde om standighede nie.

Die oorsaak mag ook gesoek word in ’n siek omgewing 
w aarin die W oord van God gebrin gw ord . Dit kan verder ver- 
oorsaak w ord deur die verskynsel dat die W oord in ’n geredu- 
seerde vorm gebring w ord in ’n sieklike poging van kerklike 
am psdraers om aanvaarbaar te word in die oë van hulle w at 
weens ’n siek persoonlikheid hulle eie innerlike konflikte op die 
Kerk wil projekteer.

Om ’n enkele oorsaak dus te wil uitsonder is sinloos, w ant 
weens die baie en groot verskille tussen persone en situasies 
mag daar talie oorsake wees, of dieselfde oorsaak mag by elke 
persoon op ’n ander wyse gem anifesteer word. Tog sal dit m is
kien moontlik wees om algemene tendense vas te stel.

Uit bostaande w ord dit duidelik dat die oorsake van die 
probleem nie so m aklik vas te stel is nie. Dit verg inderdaad 
noukeurige en eerlike navorsing. Die navorser sal uit die 
aard van die saak op die gebied van die teologie beland 
sowel as op die gebied van die sosiologie, m aatskaplike 
w erk en psigologie, om slegs die vernaam ste terreine te noem. 
Tog sal dit die teoloog m oet wees w at uiteindelik die reuse- 
aandeel m oet neem in die navorsing na die oorsake van bu ite
kerklikheid en kerkvervreem ding, m aar dan m et inagnem ing 
en gebruikm aking van die kennis en bydraes van die ander dis- 
siplines as hulpw etenskappe, veral van die psigologie.

DIE HANTERING VAN DIE PROBLEEM
Indien getalle as m aatstaf geneem kan word, kan die Kerk 

nie die oë sluit vir die noodsaak om daadw erklike aandag aan 
hierdie probleem te gee nie. Getalle alleen behoort egter nie 
die dryfkrag te wees nie, w an t ook kragtens die apostoliese 
opdrag van die Kerk is die Kerk geroepe om die vreem 
deling en die afgedwaalde op te  soek. Gevolglik mag die Kerk 
nooit die Kains-houding inneem van „is ek dan my broer se 
w ag ter” nie; ook nie die houding van die fariseër w at die afge- 
dwaaldes beskou as „die volk w at die w et nie ken nie”, m aar 
wel die houding van Christus w at die 99 skape laat staan en die 
een soekgeraakte gaan soek het to td a t Hy hom gevind het met die 
verduideliking daarby: „Ek sê vir julle dat daar net soveel blyd- 
skap sal wees in die hemel oor een sondaar w at hom bekeer, meer 
as oor nege-en-negentig regverdiges w at die bekering nie nodig 
het n ie” . (Luk. 15:7). Of die getal dus groot of klein is, vir die 
Kerk is daar geen ander a lternatief as om uitvoering te gee aan 
die opdrag : „Gaan uit op die paaie en na die lanings en dwing 
hulle om in te kom, sodat my huis vol kan w ord” . (Lk. 14:23).

H ieruit w ord die verdere vraag egter gebore naamlik: Hoe 
m oet dit gedoen word? W aarm ee m oet daar deur die Kerk u it
gegaan word ? Op hierdie vraag is daar vir die Kerk net 
een prim êre antwoord, naamlik: Met die W oord van God. ’n 
B eter antw oord is daar seer sekerlik nie. Dog dan moet daar 
in gedagte gehou word dat dit die prim êre antw oord is en dat 
daar uit die primêre antw oord sekondêre antw oorde voortvloei. 
Dit is juis hierdie sekondêre antw oorde w at spanning en kon- 
flik m et die gevolglike frustrasie  in die uitvoering van die taak  
meebring. Heel tereg noem Overduin (1958, p. 10) dit spanninge 
w aarin die w erk onder buitekerklikes te staan  kom. Hieronder 
val die volgende :

(a) Wie m oet die w erk verrig ?
Hierdie vraag bring spanning mee tussen die besondere en 

die algemene am psverrigting. Ongelukkig is daar ’n neiging om 
hier in uiterstes te verval deur of die een of die ander amp te 
verheerlik in die uitvoering van die evangelisasietaak.

Daar word eendersyds bew eer dat die offisiële of besondere 
am psdraers van die Kerk evangelisasiew erk doen om dat dit hulle 
broodwinning is. Hulle w ord derhalwe nie daartoe gemotiveer 
en daarin gestim uleer deur ’n innerlike geloofsoortuiging en liefde 
vir die saak van die M eester nie. Die onbesoldigde lidm aat van

die Kerk, of die algem ene amp, aan die anderkant, doen dit uit 
die liefde van sy hart.

Verder word in die onguns van die besondere amp gerede
neer dat die besondere am psdraer van die Kerk, vir die buite- 
kerklike die verteenw oordiger van die Kerk is. Aangesien hy dit 
juis teen die Kerk het, is hy reeds vooraf teenoor die offisiële 
am psdraer van die Kerk bevooroordeeld. Die m oontlikheid van 
kontak verm inder daardeur to t nul.

Dit is egter ondenkbaar dat in die benadering en die han
tering van die buitekerklike en kerkvervreem de een van die amp- 
te m oet verdwyn, w ant hulle is nie daar te r uitsluiting van m e
kaar nie, dog wel te r aanvulling van m ekaar. Indien die beson
dere amp in hierdie taak  sou verdwyn, en die buitekerklike deur 
die algemene amp m iskien weer teruggebring word, beteken dit 
dat die besondere amp nooit weer deur die buitekerklikes in die 
kerk geduld sal w ord nie.

Die aangew ese weg sou egter wees dat die offisiële am ps
draer van die kerk versigtig m oet wees m et die uitvoering van 
sy amp. Hy m oet daarteen w aak om nie geheel-en-al te gaan 
skuil agter sy amp sodat sy eie menswees daardeur verdwyn nie. 
Op die wyse kan hy as ’n smetlose engel in die oë van die buite
kerklike ontpop.

Dit bring natuurlik  die gevaar mee om naam lik te veel op 
die ander u iterste te wil beweeg. Die am psdraer w ord geneig 
om te veel van die mens te vertoon en te vergeet dat hy die d raer 
is van ’n besondere Boodskap w at suiw er en ongeskonde gebring 
m oet word.

Dit beteken verder nie dat die gewone lidm aat nou onthef 
moet word van die verantw oordelikheid w at die priesterskap 
van die gelowige m eebring nie. Ook hy m oet in sam ew erking 
met die offisiële am psdraers (besondere amp) doen w at sy hand 
vind om te doen, w anneer die geleentheid vir die evangelisasie sig 
voordoen. Hy m oet tew ens ook toegerus w ord deur die be
sondere am psdraer vir sy dienswerk. Eweneens m oet die lid
m aat ook nie sy algem ene amp gaan probeer verdoesel voor 
die buitekerklikes nie. Die besondere sowel as die algemene 
am psdraer m oet in diepe ootmoed voor God, m aar ook bewus 
van hulle amp (dienswerk) aan hulle deur God opgedra, die bu ite
kerklike ontm oet. Dit is onverskrokke eerlikheid w at alleen 
m aar deur die buitekerklike w aardeer kan word.

(b) Bewaring of Vermeerdering van die Kerk.
In die Kerk is daar hoofsaaklik tw ee gedagterigtings t.o.v. 

hierdie spanningsveroorsakende vraag. Die eerste is dat die 
Kerk eerder na binne m oet werk. Deur opvoeding en bewaring 
van w at reeds besit word, kan voorkom ingsw erk verrig word.

Aan die ander kan t is daar die gedagte om meer na buite 
te werk en die w at vervreem d is van die Kerk of nog nooit daar
toe behoort het nie, na die Kerk te bring. D aardeur word die 
getalle van die Kerk verm eerder.

Dit is nie moeilik om in te sien da t elke groep reg aan 
eie kant het nie. Tog opponeer hulle m ekaar gewoonlik in die 
evangelisasiew erk in die sin dat elke groep op ’n eensydige wyse 
net aan sy sienswyse reg wil laat geskied. W anneer daar ver
deeldheid kom oor prinsipiële sienswyses w at elk ’n reg van 
bestaan het, word die Kerk innerlik verswak.

Die twee sienswyses slu it m ekaar nie uit nie, dog vul m e
kaar aan. Dit kom trouens nie aan op bew aring of vermeerdering 
nie, dog op bewaring en verm eerdering. Beide standpunte lê im
mers op een lyn en derhalw e is die een onm oontlik sonder die 
ander. Heel tereg konkludeer Overduin (1958, p. 27): „Er is een 
zegenrijke wisselwerking tussen het bew aren en vermeerderen. 
Een Kerk die evangeliserende kerk  is, word daaroor reeds ver
s te rk t in geloof, hoop en liefde. Een egoistische kerk, die alleen 
denkt aan eigen heil, w ordt een prooi van de duivel. Hoe meer 
de tijd in dienst van God en de naaste w ordt gebruikt, des te 
m inder gelegenheid heeft de duivel om zijn activiteiten in ons 
te volbrengen” .
(c) Woord of Daad Verkondiging

Die klag van die buitekerklike is dat die Kerk slegs by 
woorde bly, net ideale voorhou en beloftes maak, dog nooit tot 
die daad oorgaan om die ideale en beloftes te verwesenlik nie. 
Gevolglik word die Kerk, w at in eerste instansie draer is van 
die W oord van God, uitgedaag to t die daad.

Ook hier is die gevaar w eer groot om in gevaarlike uiterstes 
te verval. Eendersyds kan gepoog word om Christus enkel en 
alleen aan die wéreld te verkondig vanaf die kansel, dit wil sé 
deur middel van die prediking. Andersyds kan daar op ’n oor- 
drewe wyse gepoog word om deur middel van die christelike 
houding en goeie dade die buitekerklike te trek, m aar dan met 
verw aarlosing van die suiwere W oordverkondiging. In sy uiterste 
konsekwensie is d it die sogenaam de „social gospel” w at vir die 
christengelowige onaanvaarbaar is.

Tog kan die daadverkondiging nie heeltem al buite rekening 
gelaat word nie. Dit is die aangewese weg om dit in die sin 
van die Heidelbergse Kategism us te sien, naam lik dat goeie 
w erke as daadverkondiging verw erp w ord w anneer dit die 
karak ter dra van verdienste en menslike vermoë (Heidelbergse 
Kategismus, Sondag 23 en 24) dog dat die noodsaaklikheid van 
goeie werke gehandhaaf w ord w anneer dit in die teken staan 
van dankbaarheid en as vrug van ’n opregte geloof (Heidelbergse 
Kategismus, Sondag 32).

Hoe pragtig die „social gospel” w ater gooi op die meul 
van die buitekerklike, blyk uit die woorde van Overduin (a.w. 
p. 13) dat die sedelike, sosiale en kulturele aspekte van die 
Evangelie en die Kerk geen ergenis en verset by die buitekerklike 
opwek nie. Hy kan selfs die Bergrede aanvaar om dat hy meen 
om daarin ’n verhum anisering van die Evangelie te vind. W at 
egter vir die buitekerklike onaanvaarbaar is, is dat die Bood- 
skap van die Evangelie daarop neerkom dat die mens niks vir 
God gedoen het nie, m aar dat God in Christus alles vir die mens 
gedoen het.

Aan die anderkant m oet die Kerk w aak om nie die suiwere 
W oord van God onoordeelkundig te gaan verkondig nie. Die 
Kerk m oet egter bedag wees op ’n fyn balans tussen woordver- 
kondiging en daadverkondiging —  eintlik in term e daarvan dat 
die christelike daad altyd voortvloei uit die regte w oordverkon- 
diging w at daaraan voorafgaan en ook altyd voorrang m oet 
geniet. Die woordverkondiging is die verkondiging of die be
kendmaking van die W oord van God en die gelowige daad is 
dan die menslike antw oord daarop.
(d) Aanpassingsverm oë in die H antering van die Buitekerklike

Sonder twyfel m oet die buitekerklike m et die W oord van 
God gekonfronteer word. Dog hierdie konfrontasie kan mens- 
likerwys gesproke nie plaasvind as daar nie eers ’n ontm oeting 
kom tussen die d raer van die W oord en die ontvanger van die 
W oord nie. Om hierdie noodsaaklike ontm oeting te bew erkstel
lig m oet die d raer van die Goddelike Boodskap instaat wees om 
sy veld te verken sodat hy sy boodskap op die regte plek, tyd 
en wyse kan bring.

Dit bring mee dat die boodskapper deeglike kennis m oet 
besit van die boodskap w at hy m oet bring; van die aard  en 
wese van die ontvanger van die boodskap; van die om standig- 
hede w aaronder die boodskap gebring m oet word; van horn- 
self, sy eie m oontlikhede en beperkings. Verder m oet daar lief-

de, gehoorsaam heid en trou by die boodskapper wees teenoor 
sy Opdraggewer — dit alles word saam gevat met die woord : 
geloof.

Op die vraag wie die kerkvervreem de en die buitekerklike 
is, kan daar m aar net op gewys word dat hulle in alle lae van 
die bevolking aangetref w ord en nie net onder die verbitterdes 
in die agterbuurtes en in die onderw êreld nie. Ook die ryk en 
gesiene mense in die spogbuurtes kan to t hierdie kategorie ge
reken word. Nie net intellektueel swak bedeeldes nie, dog ook 
hoogs begaafde mense m ag hulle onder die buitekerklikes be
vind. Wie dus die buitekerklike benader, sal ongetwyfeld te 
kampe kry met diep denkers en voortreflike redenaars. Onder 
die buitekerklikes w ord w eliseaar ook mense aangetref w at 
psigies afwykend is, dog ook diegene m et hoogs geïntegreerde 
persoonlikhede. Dit is ook nie te  sê dat die buitekerklike nood
wendig ’n ongelowige m oet wees nie.

W ord daar gelet op die tydsom standighede waarin die bu ite
kerklike benader m oet word, is dit duidelik dat dit die moderne 
tyd is waarin verlede, hede en toekom s steeds ’n vernam e rol 
speel. In die verlede is onder andere die Tweede W êrldoorlog 
m et sy namelose ellende en leed. In die hede gryns die groot 
moondhede m ekaar aan en w ord daar terw ille van m ateriële 
gewin deur die beskaafde nasies gew edyw er om die guns van 
die barbaar. Op kerklike gebied is daar verdeeldheid en is die- 
selfde gelykm akingsproses aan die gang as op staatkundige ge
bied. Dit alles w erk mee to t fatalism e. Te midde van dit alles 
kan daar soms bedenkinge geopper word m et betrekking to t 
die doelgerigtheid en die effektiw iteit van die kerklik-godsdien- 
stige w aardes by die jeug sowel as die volwassene. Die toekom s 
is derhalw e vir die fatalistiese en verw arde arm e persoon ’n weg 
na nêrens.

Die groot vraag is nou : Hoe m oet hierdie mens in hierdie 
tydsom standighede m et die W oord van God gekonfronteer word? 
Dit is vanselfsprekend d a t hy m et oorleg en verstand benader 
sal m oet word. In die benadering m oet ’n groot mate van rek 
baarheid en plooibaarheid aan die dag gelê word. Dog 
daar m oet ten strengste  gew aak word om in die aanpassing 
nie die ergerniselem ent u it die Evangelie weg te neem om 
dit op die wyse dan populêr en aanvaarbaar te probeer maak 
vir die buitekerklike nie. V erder m oet daar gewaak word om 
dit nie te probeer diensbaar m aak aan ’n vakw etenskap soos filo
sofie, die psigologie, die sosiologie of selfs die dogm atiek en

die christelike etiek nie. Die Evangelie is en bly Gods W oord 
waarin die afhanklikheid van die mens verklaar word, m aar 
waarin terselfdertyd Gods genadige bemoeienis met hierdie 
hulpelose mense geïllustreer word.

Tog m oet daar rekening gehou word m et die kulturele, 
m aatskaplike en sosiologiese omstandighede van die mens aan 
wie die Evangelie verkondig word. W aar hierdie rekening hou 
moet ophou, m oet deur die draer van die Evangelie self onder- 
skei word. En dan m oet hy die suiwere Evangelie van Jesus 
op so ’n wyse bring dat dit deur die ander persoon verstaan sal 
word en nie afkeer by hom opwek nie.

By die buitekerklike m oet daar altyd van die standpunt 
uitgegaan word da t hy die Kerk nie sien en verstaan soos die 
predikant dit doen nie. Vir hom is die Kerk heel moontlik 
m aar net ’n gewone menslike instelling w at to t stand gebring 
is deur menslike inisiatief. Die feit dat die Kerk sig ook besig 
hou m et hom, sien hy in die lig daarvan dat die Kerk begaan is 
oor sy bydrae. Vir die predikant aan die anderkant, is die Kerk 
’n instelling van God. Gaan die predikant nou som m er van die 
standpunt uit dat die buitekerklike se kerkbegrip ipso facto die- 
selfde m oet wees as syne, vind daar ’n kortsluiting plaas en kan 
daar uit die aard van die saak nooit ’n kontak to t stand kom 
nie. Eers m oet die kontakm oontlikheid bew erkstellig w ord a l
vorens daar sprake kan wees van opvoedings- en oortuigings- 
werk.

In die benadering van die buitekerklike en die kerkver- 
vreemde m oet daar verder in gedagte gehou w ord dat dit m is
kien nie altyd m oontlik of raadsaam  sal wees om die volle bood- 
skap dadelik af te  lew er nie, om dat die buitekerklike weens 
’n gebrek aan prinsipiële kennis nog nie in s taa t is to t die as- 
similasie van die volle boodskap nie. As iemand nog nie die
a.b.c. geleer het nie, kan daar tog nie verw ag w ord dat hy m oet 
lees nie. Daarom is dit verkeerd om te verwag dat die bu ite
kerklike som m er na die eerste ontm oeting en na die eerste ge
sprek dadelik to t ’n algehele omm ekeer m oet kom. Hierdie ver
andering van gesindheid vind nie oornag plaas nie, m aar dit 
berus op ’n langdurige proses van denke en insig, w aarby die 
werking van die Heilige Gees nie uitgesluit is nie, m aar w at vir 
die menslike oog ook nie w aarneem baar is nie en w aaroor die 
mens buitendien niks te  sê het nie. Dit bring mee dat die p er
soon eers voorberei m oet word deur gesprekke ensovoorts vir 
die aflewering van die Boodskap, of vir dele daarvan.

Onteenseglik is d it w aar dat die draer van die Goddelike 
Boodskap self onw rikbaar m oet glo in die w aarheid en die w aar
de van sy Boodskap. Dit m oet van hom uitstraal deur sy handel 
en wandel, anders sal hy die ander persoon nie kan oortuig van 
die noodsaaklikheid om na die Boodskap te luister en dit te 
aanvaar m et sy h art en sy siel nie. Dit bring mee dat die bood- 
skapper die ander persoon m oet laat verstaan dat hy die blye 
Boodskap bring terw ille van hom, terw ille daarvan dat hy ook 
’n skepsel en verloste van God in Jesus Christus is, en nie 
om dat die Kerk oor hom besorg is nie. D aar moet steeds onthou 
w ord dat hy die Kerk anders sien en in reaksie teen die Kerk 
is.

Die probleem van aanpassing sonder om die Evangelie te 
reduseer, bring mee da t die verkondiger van die W oord aan 
sekere vereistes m oet beantw oord soos onder andere ’n oortuig- 
de persoonlike geloof, eerlikheid, kennis, ’n sin vir humor, tak t, 
m ensekennis, die verm oë om te kan luister ensovoorts.

S. J. Prins.
U niverslteit van Suid-Afrika,
Pretoria.

